
				ਇਸ ਸਫ਼ੇ ਦੀ ਪਰੂਫ਼ਰੀਡਿੰਗ ਕੀਤੀ ਗਈ ਹੈ


ਮੈਂ ਮੁਸ਼ਤਾਕ ਦੀਦਾਰ ਦੀ ਹਾਂ

ਘੁੰਗਟ ਓਹਲੇ ਨਾ ਲੁਕ ਸੋਹਣਿਆਂ 

ਮੈਂ ਮੁਸ਼ਤਾਕ ਦੀਦਾਰ ਦੀ ਹਾਂ।


ਜਾਨੀ ਬਾਝ ਦੀਵਾਨੀ ਹੋਈ 

ਟੋਕਾਂ ਕਰਦੇ ਲੋਕ ਸਭੋਈ 

ਜੇਕਰ ਯਾਰ ਕਰੇਂ ਦਿਲਜੋਈ 

ਮੈਂ ਤਾਂ ਫਰਿਆਦ ਪੁਕਾਰਦੀ ਹਾਂ।

ਮੈਂ ਮੁਸ਼ਤਾਕ......


ਮੁਫਤ ਵਿਕਾਂਦੀ ਜਾਣੀ ਬਾਂਦੀ। 

ਮਿਲ ਮਾਹੀਆ ਜਿੰਦ ਐਵੇਂ ਜਾਂਦੀ। 

ਇੱਕ ਦਮ ਹਿਜਰ ਨਹੀ ਮੈਂ ਸਹਿੰਦੀ 

ਮੈਂ ਬੁਲਬੁਲ ਇਸ ਗੁਲਜ਼ਾਰ ਦੀ ਹਾਂ 

ਮੈਂ ਮੁਸ਼ਤਾਕ ਦੀਦਾਰ ਦੀ ਹਾਂ।

ਮੈਂ ਬੇ-ਕੈਦ


ਮੈਂ ਬੇ-ਕੈਦ, ਮੈਂ ਬੇ-ਕੈਦ 

ਨਾ ਰੋਗੀ ਨਾ ਵੈਦ। 

ਮੈਂ ਬੇ-ਕੈਦ ਮੈਂ ਬੇ-ਕੈਦ


ਨਾ ਮੈਂ ਮੋਮਨ ਨਾ ਮੈਂ ਕਾਫਰ 

ਨਾ ਸੱਯਦ ਨਾ ਸੈਦ 

ਚੌਹਦੀ ਤਬਕੀ ਸੀਰ ਅਸਾਡਾ 

ਕਿਤੇ ਨਾ ਹੋਵਾਂ ਕੈਦ। 

ਮੈਂ ਬੇ-ਕੈਦ ਮੈਂ......

